
GOUVENE CUOMO SIYEN PWOJE-LWA TOUNEF K AP BAY ETA NEW YORK PWOTEKSYON KI Pl SEVE
KONT VYOLANS AVEK ZAM NAN NASYON AN

Jodi a, Gouvené Andrew M. Cuomo te siyen an lwa sa ki rele Lwa NY SAFE Act (Lwa sou Bon Jan
Ranfosman Minisyon ak Revolve) k ap bay Eta New York lwa sou zam ki pi sevé nan nasyon an. Pwoje-
Iwa a gen ladan dispozisyon pou retire zam nan men kriminél ak pasyan sante mantal ki ka danjere,
epitou pou entedi asenal ak zam atak yo.

Dapre pwoje-lwa sa a, New York ap vin premye eta nan nasyon an k ap entedi nenpot asenal ki kapab
kenbe plis pase set (7) bal epi pou tcheke dosye kriminél yon moun sou tout acha minisyon nan moman
lavant lan. Pwoje-lwa a ap pémét otorite yo swiv acha minisyon nan moman pou aveéti lapolis pou gwo
kantite acha, epi | ap gen ladan yon prensip eta a pou mande sétifikasyon pemi pistolé chak senk (5) ane.
Pwoje-lwa a elimine tou yon mankman nan lavant prive pou asire tout ach zam depannde yon tchek
dosye kriminel, epi li ranfose sanksyon kriminel sou moun k ap itilize zam ilegal.

Gouvene Cuomo di konsa, “Nouvo Iwa a ap limite vyolans avek zam aveék bon jan refom rezonab ki gen
ladan elimine risk moun ki gen maladi mantal ki gen zam yo reprezante epi entedi bal gwo kapasite ak
zam atak k ap touye moun yo. Pwoje-lwa sa a pa konséne chase yo, espotif yo, oswa pwopriyete legal ki
itilize zam yo apwopriye. Li konséne rediksyon vyolans avek zam epi | ap fé New York vin yon kote ki gen
plis pwoteksyon pou viv. Mwen di dirijan Asanble a ak Sena a meési pou aksyon yo sou pwojé-lwa
enpotan sa a.”

Dispozisyon enpotan Lwa NY SAFE Act gen ladan:

Alét sou Sante Mantal: Dapre pwoje-lwa sa a, pwofesyonel sante mantal yo ap gen obligasyon pou
rapote ba ofisyel sante lokal yo le gen rezon pou kwe yon pasyan ka angaje nan konduit k ap lakoz domaj
grav sou tet li oswa sou I10t moun. Answit, y ap verifye enfomasyon sa yo nan nouvo baz done jeneral
sou anrejistreman zam ki chanje regilyeman. Si pasyan an posede yon zam, y ap sispann lisans lan, epi
lapolis ap gen otorizasyon pou pran zam moun nan.

Entédiksyon ki pi sevé pou zam atak: Pwojé-lwa a prezante yon definisyon ki pi seveé pou zam atak, epi li
mete anplas yon entédiksyon imedyat pou zam atak ki defini yo. Dapre definisyon pi seve yo, pistolé
semi-otomatik ak fizi ki gen bal detachab ak yon patikilarite estil milité ap konsidere kom zam atak. Fizi
semi-otomatik ki gen patikilarite estil milite ap konsidere kom zam atak tou. Zam atak moun posede
anvan dat lwa a anvigé dwe anrejistre anvan yon ane epi yo dwe re-sétifye li chak senk (5) ane.

Pwopriyete zam atak ki la anvan yo ka selman vann yo deyo eta a oswa avék yon moun nan eta a ki gen
lisans federal pou gen revolve. Dapre pwojé-lwa a, Bushmaster yo te itilize nan fiziyad Newtown,
Connecticut ap ilegal.

Regleman ki pi sevé sou minisyon: Dapre pwoje-lwa a, New York ap gen entediksyon ki pi seve sou bal
gwo kapasite nan peyi a, avék yon limit sou kapasite sét (7) bal, anba limit dis ki la kounye a. Pwojée-lwa a
gen ladan yon entédiksyon sou posesyon bal gwo kapasite anvan ane 1994, epi | ap egzije pwopriyete yo
pou vann bal ki entedi yo deyo eta a anvan yon ane. Bal dis (10) seri ki la deja yo kapab ansyen, men yo
ka selman chaje avek 7 seri.

Pou swiv moun k ap achte minisyon gwo volim yo, pwoje-lwa a ap fe New York vin premye eta nan
nasyon an pou swiv acha minisyon nan moman reyel. Tout moun k ap vann minisyon dwe enskri nan
Lapolis Eta a, epi chak lavant ap egzije yon tchek dosye kriminel eta a ak transmisyon yon dosye lavant
ba Lapolis Eta a, yon fason pou pémet yo voye alét sou acha gwo volim yo. Dosye minisyon an ap elimine
nan yon ane apre soumisyon an. Moun k ap vann yo dwe rapote nenpot pet envante yo. Pwoje-lwa a ap
gen ladan tou yon entediksyon sou lavant direk minisyon nan entenét. Livrezon minisyon yo komande
nan entenet fét nan yon tranzaksyon fas-a-fas avek yon machann zam epi moun k ap achte a dwe pase
yon tchék dosye kriminel eta a. Moun ki te fe fiziyad nan Aurora ta ranmase 600 seri nan acha direk nan
enteneét.

Re-sétifikasyon revolvé ak zam atak nan eta a: Pwoje-lwa a ap egzije moun ki gen yon lisans pou
revolve oswa ki anrejistre yon zam atak nan Eta New York pou yo re-sétifye chak senk (5) ane nan konte
kote y ap viv la. Avek enfomasyon ki pi egzat, eta a ap kreye yon baz done pemi elektwonik pou zam yo
ka tcheke kont 10t baz done ki gen non moun k ap diskalifye pou posede zam pou tire, tankou moun ki
gen kondanasyon kriminel, angajman envolonte, ak moun ki depannde lod pwoteksyon, ak dosye lanmo.

Tchék Dosye Inivéseél — eliminasyon mankman nan lavant prive: Pwojé-lwa a ap egzije tout transfe zam
ant pati prive yo, sof fanmi imedyat, ki dwe fet avek yon moun ki gen lisans federal pou gen revolve, dwe
depannde yon Tcheék Imedyat Nasyonal Dosye Kriminél federal.

Dispozisyon pou Webster: Dapre pwoje-lwa a, ansasinay yon premye sekouris ki angaje nan responsablite
yo ap vin yon krim Klas A-1, avek yon sanksyon obligatwa pou pase lavi nan prizon san libéte sou
kondisyon. Yo te kreye dispozisyon an pou bay loné pou memwa Lt. Mike Chiapperini ak Tomasz Kaczowka
kite viktim yon fiziyad ki te touye yo nan Webster, New York, nan dat 24 desanm 2012.

Pwolongasyon ak Ranfosman Lwa Kendra: Lwa Kendra (Kendra’s Law) ap pwolonje pou dezan — jiska
ane 2017 — epi peryod tretman obligatwa pou pasyan ki entene ap pwolonje ant 6 mwa ak yon ane.
Answit, yon revizyon ap obligatwa anvan yon prizonye ki gen maladi mantal jwenn liberasyon li.

Pwoteksyon Fanmi yo: Lé yon jij bay yon [od pwoteksyon ak Ie li jwenn yon gwo risk ki montre moun
nan depannde lod la ap itilize yon zam kont moun ki pwoteje anba 10d |3, jij la gen obligasyon pou egzije
pou moun nan remet zam nan.

Bon Jan Estokaj Zam: Pou pi byen asire zam yo pa fasil pou moun ki entediksyon pou posede yo jwenn
yo, pwojé-lwa a egzije bon jan estokaj zam nan kay kote gen moun ki te kondane pou yon krim, ki te fe

krim yon fason envolonte, oswa ki depannde yon lod pwoteksyon. Lwa eta ki la deja egzije tout zam y ap
vann an detay nan eta vann avek yon seri zam.

Pa Kite Zam antre nan Lekol yo: Dapre pwojé-lwa a, sanksyon pou posede yon revolve nan espas lekol
oswa nan yon otobis lekol ap ogmante ant yon deli pou rive yon Krim Klas E. Lwa SAVE eta a (Lekol
Pwoteje Kont Vyolans nan Edikasyon) egzije distri lekol yo pou yo devlope plan sekirite tankou
deplasman, ranvwa, repons kominote, ak alét pou fanmi, lapolis ak ot lekol ki nan zon nan sizoka gen
yon ensidan vyolan oswa yon |0t ijans. Pwojé-lwa a ap pemet distri lekol yo soumet plan sekirite lekol yo
ba yon Ekip Amelyorasyon Sekirite Lekol Eta New York ki fek kreye, ki gen ladan reprezantan nan ajans
eta a ki gen espetiz enpotan (pa egzanp, DHSES, Lapolis Eta a, DCIS), k ap revize plan yo ak ede kominote
yo devlope plan yo. Kek amelyorasyon nan sistem sekirite ki deziyen ap kalifye pou ranbousman
amelyore anba fomil Ed nan Bilding Lekol eta a. Vil New York, Buffalo, Rochester, Yonkers ak Syracuse p
ap konséne.

Sanksyon pi seve pou itilizasyon zam ilegal: Pwoje-lwa a kreye sanksyon ki pi seve pou moun ki itilize
zam, epitou li kreye mezi pou ede batay kont vyolans gang yo. Sanksyon ki pi seve dapre pwoje-lwa a
gen ladan:

e Posesyon yon zam ki pa chaje ap soti nan nivo yon deli pou rive nan nivo yon krim Klas E.

e Blese yon timoun yon fason neglijan avek yon revolve ap vin yon krim Klas D

e Acha yon zam pou yon moun achteé a konnen ki pa kalifye akoz yon kondanasyon pou yon krim,
yon zak envolonté oswa |0t sa ki pa kalifye yon moun, ap soti nan nivo yon deli pou rive nan yon
krim Klas D. Sa ap pase nan nivo yon krim klas D tou pou lavant oswa transfe yon revolve ba yon
moun ou konnen ki entédi pou posede yon zam.

e Sanksyon ki pi seve pou bay pémi pou pouswit lajistis yon fason ki efikas kont gang, pou pemet
yon pwokire mande prizon pou 25 ane oswa prizon avi (anvan se te selman 15 ane) pou tout yon
gwoup lé yon gang patisipe nan ansasinay la.

o |tilizasyon oswa pote yon revolveé pandan trafik dwog oswa yon krim vyolan ap gen ladan yon
santans minimom 5 ane obligatwa si zam nan chaje ak yon santans minimdom 3% ane obligatwa
si zam nan pa chaje. (Tribinal la kapab enpoze yon santans ki pi piti nan pwoseé trafik dwog selon
fakte grav yo).

e Pataje yon zam avek yon moun ki pa otorize pou posede yon zam epi ki fé yon krim ap yon
fasilitasyon kriminel.

